
D'Füess im Wasser 
 
D'Füess im Wasser 
dr Chopf i de Wulche 
es Härz us Stei 
u dr Wind wäit vo vorne! 
 
E Bänd wo spilt 
e Frou wo tanzet 
u wittwitt wäg 
 es Schiff wo hornet! 
 
dä wo scho het 
überchunnt no meh 
u di andere chöi sech 
dr Räschte teile! 
 
e Zouber wo nüt nützt 
e Troum wo platzt 
e Hoffnig wo geit u e Gwohnheit  
wo sech nümm gwöhnt isch! 
 
Aber es macht ke Sinn uf mi z'warte! 
bis Du chunnsch bi ig lengschtens 
Gschicht! 
Ig setze nümm aus uf ei Charte! 
aber mängisch dänke ig no a Di 
ganz säute dänke ig no a Di 
 
 
 
 
 
 
 
 
 
 
 
 
 
 
 

 
 
Es Outo wo fahrt 
Musig wo tönt 
u eine wo sech fragt, 
wo die Reis ächt häregeit! 
 
Es rägnet i de Bärge 
vo nüt chunnt nüt 
u irgendwo 
wird scho irgndöpper warte 
 
Die wo rede 
lige meischtens fautsch 
u die wo schwige 
hei scho immer rächt gha! 
 
E Gedanke wo sech trout 
es Gfüehl wo flieht 
e Ahnig wo hoffet u 
E Summe wo nie het rächne g'lehrt! 
 
Aber es macht ke Sinn uf mi z'warte! 
bis Du chunnsch bi ig lengschtens 
Gschicht! 
Ig setze nümm aus uf ei Charte! 
aber mängisch dänke ig no a Di 
ganz säute dänke ig no a Di 
Mängisch dänke ig no a Di 
ganz säute dänke ig no a Di 


